 Cofnodion Cyfarfod Cyngor Tref Porthmadog a gynhaliwyd 

ar Nos Fawrth, 11eg o Orffennaf 2017, yn Ystafell Glaslyn, Y Ganolfan, Porthmadog.
Presennol: Cynghorwyr: Simon Brooks (Cadeirydd), Angharad ab Iorwerth, Tommie Collins, Melfyn Edwards, Selwyn Griffiths, Alwyn Gruffydd, Carol Hayes, Jason Humphreys, Nia Jeffreys, Gwilym Jones, Dafydd Lake, Llywelyn Rhys, Keith Roberts, Gary Williams, Richard Williams.
Ymddiheuriadau: Cynghorydd Bethan O. Rees Jones.
Adroddiad y Cadeirydd:
Croesawyd pawb i’r cyfarfod.  Estynnwyd croeso arbennig i Mared Parry oedd yn cynrychioli
Cambrian News ac i Anna Giraud a Dewi Jones, trigolion lleol. Atgoffodd pawb fod y Cyngor Tref

yn agored i unrhyw aelod o’r cyhoedd. 

Dymunai longyfarch Casia Pike, merch ifanc leol un ar bymtheg oed sydd wedi ei dewis i chwarae yng Ngharfan B Tîm Pêl Droed Merched Cymru.
Mae’r Wylan ar fin dathlu pen-blwydd arbennig ac mae hyn yn gyfle i bawb adrodd hanes Porthmadog a chyfrannu at yr achlysur.
Roedd y Cadeirydd wedi cael gair efo Dafydd Prichard oedd yn diolch yn fawr am y llythyr o ddiolch yr oedd wedi ei dderbyn i gydnabod ei wasanaeth ar y Cyngor Tref. Roedd yn dymuno’n dda i’r cyngor i’r dyfodol. 
Fel Cadeirydd roedd wedi cael cyfarfodydd efo Ifan Llywelyn Jones o Hunaniaeth, Pwyllgor trefnu croesawu Baton y Gemau Gymanwlad i’r dref ac wedi bod yn rhan o’r ddirprwyaeth yn y cyfarfod safle am y farchnad. Roedd llythyr ynghlwm am y farchnad efo cofnodion y cyfarfod.
Cyfeiriodd at gofnodion dyfodol y Stryd Fawr gan annog pawb i’w darllen.

Adroddodd fod y Clerc ac yntau wedi bod mewn cysylltiad cyson dros yr wythnosau diwethaf efo swyddog o Gyngor Gwynedd er mwyn ceisio cael datrysiad i arwydd Lidl. Roedd llawer o’r aelodau eraill hefyd wedi cysylltu â bellach mae’n braf gweld fod yr arwydd bellach yn rhannol ddwyieithog.
Adroddodd ei fod wedi ysgrifennu at Guto Bebb er mwyn ei atgoffa am sefyllfa Tŷ Moelwyn a gofyn am ddiweddariad ar y mater.
Gyda gresyn adroddodd ei fod wedi derbyn cwyn oddiwrth aelod o’r cyhoedd am aelod o’r Cyngor Tref. Nid oedd am enwi’r cynghorydd, dim ond nodi ei ddyletswydd i gyfeirio’r mater at y Swyddog Monitro a’r Ombwdsman. Ni fyddai yn gwneud unrhyw sylw pellach ar y mater.
I orffen estynnodd groeso i bawb oedd yn bresennol i noson lansio ei lyfr, Nos Sadwrn am 7:30 yng Nghlwb Pêl Droed.
72. Cadarnhau cywirdeb ac arwyddo cofnodion  cyfarfod 13eg o Fehefin 2017.
Penderfynwyd :  Ar ôl cywiro man wallau teipio cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y  gyfraith. Nodwyd y bydd y Cadeirydd yn ymgynghori efo’r Cyng. Keith Roberts ar y ddogfen ‘ymgynghoriad gwasanaethau tân’ ac adrodd yn ôl os yn berthnasol.
73. Cadarnhau cywirdeb ac arwyddo cofnodion cyfarfod arbennig (dyfodol y Stryd Fawr) 27ain o Fehefin 2017.
Penderfynwyd :  Ar ôl cywiro enw Dafydd Gruffydd yn yr ail baragraff (dim Dylan Gruffydd) cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y  gyfraith.
74. Cyfle i’r Cynghorwyr ddatgan diddordeb.
Cyng. Selwyn Griffiths- gohebiaeth rhif  1,12  – Y Ganolfan.

Cyng. Selwyn Griffiths – gohebiaeth hwyr – Partneriaeth Ganol Tref.
Cyng. Llywelyn Rhys – gohebiaeth rhif 1,12- Y Ganolfan.

Cyng. Carol Hayes – gohebiaeth rhif 1,12– Y Ganolfan.

Cyng. Gwilym Jones – gohebiaeth rhif 1,12 – Y Ganolfan.

Cyng. Nia Jeffreys - gohebiaeth rhif 1,12 - Y Ganolfan.
Cyng. Nia Jeffreys - mater gerbron - Stepiau Min y Môr, Llwybr yr Arfordir.
Cyng. Nia Jeffreys – gohebiaeth hwyr – Partneriaeth Ganol Tref.
Cyng. Angharad ab Iorwerth - mater gerbron - Tŷ Moelwyn.
Cyng. Angharad ab Iorwerth – gohebiaeth rhif 1 , 12 – Y Ganolfan.

Cyng. Angharad ab Iorwerth – gohebiaeth hwyr – Partneriaeth Ganol Tref.
Cyng. Jason Humphreys – gohebiaeth rhif 1,12 – Y Ganolfan.

Cyng. Jason Humphreys – gohebiaeth hwyr – Partneriaeth Ganol Tref.
Cyng. Alwyn Gruffydd – gohebiaeth rhif 1, 12– Y Ganolfan.

Cyng. Keith Roberts – gohebiaeth rhif 1,12 – Y Ganolfan
Penderfynwyd : y byddai’r Cadeirydd yn gofyn am gyngor ar fater diffyg cworwm i drafod materion am y Ganolfan. Byddai’n holi am y drefn o gael goddefeb.
Materion Gerbron
75. Casgliadau ail gylchu East Avenue - Cyng. Richard Williams.

Gan ei fod wedi methu sawl cyfarfod ers ethol cynghorwyr newydd dymunodd y Cyng. Williams yn dda i bob aelod newydd.

Adroddodd fod y mater hwn wedi cychwyn tair blynedd yn ôl ac er sawl addewid gan Steffan Jones o Gyngor Gwynedd nid oedd dim wedi digwydd.
Cynigiodd y dylid ysgrifennu at Brif Weithredwr Cyngor Gwynedd gan gopïo’r aelod lleol Nia Jeffreys i mewn i’r ohebiaeth. Dymunai gynnwys copi o bob llythyr a gohebiaeth sydd wedi ei yrru a’i dderbyn ar y mater yma.
Gofynnodd y Cyng. Tommie Collins am gefndir y mater yma. Eglurodd y Cyng. Williams fod trigolion East Avenue wedi codi’r mater tair blynedd yn ôl . Roedd eu biniau olwyn fawr yn cael eu casglu o gefn y tai ond y bocsys ailgylchu o’r ffrynt. Roedd hyn yn golygu gorfod cario bocsys trwy’r tŷ ym mhob tywydd. Roedd  y swyddog o Gyngor Gwynedd wedi addo sawl tro fod lorri fach ar gael i fedru casglu'r ail gylchu o gefn y tai ond fod y cerbyd wedi mynd i Arfon.
Nododd y Cyng. Keith Roberts fod cerbydau bach yn ardal Porthmadog gan ei fod wedi eu gweld sawl gwaith ac eiliodd y cynnig.
Penderfynwyd : ysgrifennu yn ôl y cynnig.
76. Llwybr yr Arfordir - stepiau Min y Môr - Cyng. Angharad ab Iorwerth.

Cyfeiriodd y Cyng. Angharad ab Iorwerth at gyflwr truenus y llwybr hwn a bod angen i  ddefnyddwyr cadeiriau olwyn a rhieni efo plant mewn pram medru defnyddio’r llwybr poblogaidd  a phrysur hwn .Mae tyllau ar sawl step ac mae’r tir o’u cwmpas yn flêr. Cynigiodd y Cyng. Ab Iorwerth y dylid ysgrifennu at Gyngor Gwynedd, Adran Llwybr yr Arfordir . Dylid gofyn iddynt asesu’r sefyllfa ar frys gan edrych i wneud y stepiau yma yn hygyrch ac addas i gadeiriau olwyn a phramiau yn ogystal â delio efo’r tyllau a’r blerwch o’u cwmpas. Eiliwyd y cynnig gan y Cyng. Selwyn Griffiths.
Penderfynwyd : ysgrifennu yn ôl y cynnig.
77. Croesfan Bank Place - Cyng. Angharad ab Iorwerth.

Atgoffodd y Cyng. Ab Iorwerth fod cyfarfod wedi bod efo Iwan ap Trefor a chyfle i edrych ar wahanol gynlluniau ar gyfer y safle yma. Cytunwyd y byddai Grŵp Mynediad Dwyfor yn cael cyfle i leisio barn. Mae llawer o gwynion wedi bod am y groesfan yma , nid yw’n addas at ddefnydd pobl mewn cadeiriau olwyn na phlant bach mewn pram.  Mae damwain wedi digwydd yn barod yma a pryderir  mai mater o amser yw cyn i rywbeth gwaeth ddigwydd. Cyfeiriodd at Anna a Dewi oedd yn bresennol  gan  nodi eu bod wedi bod yn aelodau o Grŵp Mynediad Dwyfor ac wedi cyfarfod efo Iwan ap Trefor. Nid oeddent yn gweld y byddai tynnu’r wal yn ôl yn creu digon o le. Byddai lleoliad i’r groesfan yn well yn uwch i fyny gyferbyn a’r llwybr sydd yn mynd tu ôl i’r Factory Shop . Roedd Iwan ap Trefor wedi nodi nad oedd gan Gyngor Gwynedd gyllid i wneud y gwaith .
Cynigiodd y dylid ysgrifennu at Gyngor Gwynedd gan nodi fod Grŵp Mynediad Dwyfor wedi ystyried y mater yn llawn ac yn awgrymu symud y groesfan fel y nodwyd uchod. Dylent ffeindio cyllid i wneud hyn o wahanol ffynhonellau.
Eiliwyd y cynnig gan y Cyng. Selwyn Griffiths nododd ei fod wedi cael cynnig cyfarfod safle eto gan swyddog. Cytunodd fod angen ysgrifennu i wthio hyn ymlaen.
Penderfynwyd : ysgrifennu yn ôl y cynnig.
Cyrhaeddodd y Cyng. Melfyn Edwards.

78. Cyflwr ochr ffyrdd yr ardal - Cyng. Alwyn Gruffydd.
Nododd y Cyng. Gruffydd fod y gwellt ar ochr y ffyrdd ac ar y cylchfannau wedi eu torri ers iddo roi'r mater hwn gerbron. Fodd bynnag, er bod y gwellt wedi ei dorri mae wedi ei adael yn un twmpath blêr ar ochr y ffyrdd ac ar y cylchfannau.
Roedd yn cynnig ysgrifennu at Adran Priffyrdd i ofyn iddynt gasglu’r gwellt. Eiliwyd y cynnig gan y Cyng. Angharad ab Iorwerth. Cynigiodd welliant sef cynnwys caeau chwarae plant a llwybrau beics yn y llythyr. Eiliwyd y cynnig gan y Cyng. Richard Williams. Derbyniwyd y gwelliant gan y  Cyng. Alwyn Gruffydd. 
Penderfynwyd : ysgrifennu yn ôl y gwelliant.
79. Defnydd o’r iaith Gymraeg gan archfarchnadoedd Porthmadog - Cyng. Llywelyn Rhys.

Nid oedd y Cyng. Rhys am drafod unrhyw archfarchnad yn unigol - nododd y disgwylir ateb gan Tesco o gyfarfod y Cyngor mis diwethaf a bod Lidl wedi ymateb yn rhannol o ran arwydd dwyieithog. Roedd am gyfeirio at Borthmadog yn gyffredinol fel lle efo tair archfarchnad fawr a siop gadwyn fawr arall - Wilko’s. Mae’r rhain yn denu pobl i’r dref a dod a busnes i fusnesau bach. Roedd am apelio at ewyllys da'r busnesau yma gan ofyn iddyn nhw gyd weithio efo’r Cyngor Tref i barchu’r iaith . Efallai fod rhai ohonynt efo Siarter Iaith. Cynigiodd y dylid cynnig cyfarfod efo nhw i gyd weithio. Eiliwyd y cynnig gan y Cyng. Keith Roberts. Cynigiodd y Cyng. Tommie Collins y dylid ychwanegu Spar at y rhestr , gyda’r Cyng. Richard Williams yn eilio. Cynigiodd y Cyng. Angharad ab Iorwerth ychwanegu Factory Shop at y rhestr ac y dylai’r Cyngor Tref gyflwyno llythyr croeso i bob busnes newydd gan nodi'r gefnogaeth sydd ar gael iddynt i gefnogi’r Gymraeg.. Eiliwyd y cynnig gan y Cyng. Keith Roberts.
Derbyniwyd y gwelliannau gan y Cyng. Llywelyn Rhys i gynnwys Spar a’r Factory Shop at y rhestr ac i lunio llythyr croeso i fusnesau newydd.
Adroddodd y Cyng. Alwyn Gruffydd iddo fod mewn cyfarfod yr wythnos hon a bod y Siambr fasnach am gael ei ail sefydlu. Mae’r iaith Gymraeg angen bod yn rhan allweddol o’u hagenda. Cynigiodd fod llythyr yn mynd i’r Siambr Fasnach pan maent wedi ei  ail sefydlu i nodi hyn.
Nododd y Cyng. Jason Humphreys ei siom fod Partneriaeth Ganol Tref wedi ei ddiddymu. Wrth gefnogi’r amcanion roedd yn pryderu am effeithiolrwydd llythyru. Cynigiodd y dylid aros cyn gweithredu nes y bydd y Cyngor Tref wedi trafod efo Ifan o Hunaniaith. Eiliwyd hyn gan y Cyng. Tommie Collins. Aethpwyd i bleidlais. Methodd y gwelliant a chariwyd cynnig y Cyng. Llywelyn Rhys.
Penderfynwyd : ysgrifennu yn ôl y cynnig at Aldi, Lidl, Tesco, Wilko’s , Spar a Factory Shop. Bydd y Cyng. Rhys yn llunio’r llythyr a’i basio i’r Clerc i’w ddanfon allan.  Y Cadeirydd a’r C;erc i gyd lunio lunio llythyr croeso i fusnesau newydd gan eu hannog i gefnogi a pharchu'r Gymraeg gan nodi ffynonellau i'w cefnogi efo hyn.
80. Tŷ Moelwyn – Cyng. Selwyn Griffiths.

Dymunai’r Cyng. Griffiths gynnig fod y Cyngor Tref yn ysgrifennu at Guto Bebb ac Alun Cairns am ddiweddariad ac unrhyw ddatblygiadau. Er gwybodaeth nodwyd fod y Cyng. Nia Jeffreys a’r Cadeirydd eisoes wedi ysgrifennu atynt.
Cynigiodd y Cyng. Melfyn Edwards y dylid ysgrifennu at Liz Savville Roberts a Dafydd Ellis Thomas. Eiliwyd y cynnig gan y Cyng. Richard Williams a derbyniwyd y gwelliant gan y Cyng. Selwyn Griffiths
Penderfynwyd : ysgrifennu yn ôl y cynnig.
81. Problemau  gwylanod  - Cyng. Llywelyn Rhys.

Adroddodd y Cyng. Rhys am y problemau diweddar yn y dref efo gwylanod. Roedd plant Ysgol Eifion Wyn wedi gorfod aros tu fewn  ar y dyddiau poethaf o’r flwyddyn oherwydd bod gwylanod wedi nythu a phryderon iechyd a diogelwch. Roedd gwylanod hefyd wedi ymosod ar un o redwyr  Clwb Hebog yn Pen Cei  ac wedi agor ei ben. Roedd yn sefyllfa eithaf peryglus a difrifol. Nid oedd yr ysgol yn gwybod at bwy i droi. Nid oeddynt wedi cael cefnogaeth gan Gyngor Gwynedd, RSPB , RSPCA. Roedd y Cyng. Nia Jeffreys wedi helpu trwy gyd lynu cyfarfod  ac fe wnaeth Cyfoeth Naturiol Cymru ddelio efo’r mater. Nid oes hawl delio efo gwylanod fel pla ac roedd CNC wedi gorfod cael trwydded arbennig i gael gwared ohonynt. Roedd y bennod yma yn dangos nad oes trefniadau mewn lle a bod angen dysgu gwersi. Cynigiodd y dylid ysgrifennu at Gyngor Gwynedd yn rhoi chwyddwydr ar y broblem gan nodi fod problemau nythu i weld ar y Ganolfan Hamdden a’r ysgol. Gofyn iddynt ystyried ffyrdd o atal y gwylanod rhag medru nythu ar eu hadeiladau a bod yn ymwybodol o’r camau priodol a chyfreithiol i’w cymryd pan fo problem.
Nododd y Cyng. Selwyn Griffiths fod problemau fel hyn wedi bod yn y gorffennol ac y dylai Cyngor Gwynedd neud yn sicr ni all gwylanod nythu ar eu heiddo.
Ategwyd hyn gan y Cyng. Richard Williams, nododd fod arwyddion wedi bod yn y gorffennol yma ac acw yn gofyn i bobl peidio bwydo’r gwylanod e.e. maes parcio Llyn Bach, ger Tesco, maes parcio Borth y Gest ac ar y Cei. Dymunai ychwanegu cais i gael arwyddion yn ôl mewn llefydd priodol o gwmpas yr ardal. Rodd y Cyng. Llywelyn Rhys yn hapus i dderbyn y gwelliant.
Cytunodd y Cyng. Gwilym Jones mai pobl sydd ar fai yn bwydo’r gwylanod. Mae pobl yn flêr efo’u gwastraff. Cefnogodd cael mwy o arwyddion.
Teimlai’r Cyng. Nia Jeffreys fod angen ateb holistic i beth sydd yn digwydd gan fod problem gwylanod yn ardal Pensyflog. Mae angen ateb cyn i’r wyau gael eu dodwy gan fod yr wyau yn y nythod yn cael eu gwarchod gan gyfraith gwlad.
Cytunodd y Cyng. Jason Humphreys fod hon yn broblem ar draws y dref a bod angen cael cynllun cynhwysfawr . Cynigiodd y dylid cynnig cyfarfod efo Adran Diogelwch y Cyhoedd a chynnwys hwn yn y llythyr at Gyngor Gwynedd.
Penderfynwyd : ysgrifennu yn ôl cynnig y Cyng. Llywelyn Rhys.
82. Eisteddfod Genedlaethol –diweddariad – Cyng. Nia Jeffreys.

Adroddodd y Cyng. Jeffreys ei bod yn 30 mlynedd ers y bu'r Eisteddfod ym Mro Madog. Roedd wedi dechrau  rhai misoedd yn ôl ceisio gweld os oes diddordeb gan y dref  gael yr eisteddfod yn ôl yn yr ardal. Byddai’n hwb i’r economi , twristiaeth ac i Gymreictod yr ardal.
Roedd lot o gefnogaeth yn lleol a grŵp bach anffurfiol wrthi ar hyn o bryd yn ceisio asesu  pa mor realistig yw hyn. Mae’r grŵp yn cynnwys Parchedig Iwan Llewelyn Jones, Robin Llewelyn, Gwynne Wheldon Evans, Tudur Puw, Jolene Barton, Brian Rees Jones, Angharad ab Iorwerth.  Mae’r Cyng. Jeffreys wedi derbyn gofynion yr Eisteddfod a dyna paham fod cael cefnogaeth Robin Llewelyn yn fanteisiol. Bydd disgwyl i weld sut y bydd Gŵyl Rhif 6 eleni gyda’r trefniadau parcio newydd ayb.
Dymunai gynnig fod y Cyngor Tref yn cefnogi gwadd yr Eisteddfod  i Fro Madog. Eiliwyd y cynnig gan y Cyng. Angharad ab Iorwerth nododd y dylid cynnwys yn y gwahoddiad fod yr Eisteddfod yn gallu addasu a bod hyn wedi ei brofi trwy ei chynnal yn ninas Caerdydd.
Nododd y Cyng. Jason Humphreys fod pawb yn croesawu’r syniad o gael Eisteddfod yn ôl yn y dref ond dymunai weld fod yr opsiynau i gyd wedi eu hystyried, Nid oedd am gefnogi  syniad all fethu.
Cynigiodd welliant sef fod y grŵp bach yn edrych mewn i’r opsiynau ac adrodd yn ôl i’r Cyngor Tref .  Nid oedd am weld y cynnig yn methu os nad oes llefydd addas i gynnal yr eisteddfod yn yr ardal. Eiliwyd y cynnig yma gan y Cyng. Gary Williams.
Er gwybodaeth nodwyd fod y cynnig diwethaf i wahodd yr Eisteddfod wedi ei wneud yn 2005. Gwrthodwyd y gwahoddiad bryd hynny . Penderfynodd Cyngor Gwynedd wario ar safle’r faenol er mwyn creu safle addas ar gyfer digwyddiadau mawr.
Trwy bleildlais methoddy gwelliant a chariwyd cynnig y Cyng. Nia Jeffreys
Penderfynwyd : ysgrifennu yn ôl y cynnig at Sioned Williams , Cyngor Gwynedd ac at Brif Weithredwr yr Eisteddfod.
83. Cyflwr meinciau cyhoeddus ger yr orsaf drên – Cyng. Carol Hayes.

Adroddodd y Cyng. Hayes am gyflwr truenus dwy fainc ger yr orsaf drenau. Roedd wedi tynnu lluniau ohonynt a chael pris o £200 am wneud y gwaith trwsio a pheintio. Teimlai’r Cyng. Hayes fod cyflwr y rhain yn warthus ac yn adlewyrchiad drwg i ymwelwyr sydd yn dod oddi ar y trenau i weld hyn.  Derbyniwyd gan  nad eiddo'r Cyngor Tref yw’r rhain  nad oedd hawl gwneud dim arnynt ond cynigwyd y dylid ysgrifennu at Dafydd Gibbard a gofyniI Gyngor Gwynedd weithredu ar frys. Eiliwyd y cynnig gan y Cyng. Selwyn Griffiths a derbyniwyd y cynnig gan y Cyng. Angharad ab Iorwerth i gynnwys manylion y dyfynbris er mwyn cyflymu’r gweithredu.
Penderfynwyd : ysgrifennu yn ôl y cynnig.
Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Medi 2017 –5ed o Fedi  2017).
· Trefn cyfarfodydd arbennig/ychwanegol.

· Diwygio Llywodraeth Leol.
84. Rhestr gohebiaeth /aros am ateb.
Penderfynwyd : Derbyn y wybodaeth. 
GOHEBIAETH:

85. Y Ganolfan - Y Ganolfan Groeso - ar y bwrdd ers mis Mehefin a Gorffennaf gan nad oedd cworwm. Penderfynwyd :  y bydd y Cadeirydd yn gofyn am gyngor sut i oresgyn y broblem o ddiffyg cworwm hyd yn oed efo’r cynghorwyr i gyd yn bresennol.
86. Breese Gwyndaf – Cae Chwarae Bodawen – cadarnhad perchnogaeth a gweithredoedd y safle 

(ymateb i lythyr rhaglen mis Mai).
Penderfynwyd :  Y Clerc a’r Cyng. Richard Williams i fynd at y cyfreithiwr i gofrestru Cae Bodawen, Bryn Coffa a Chae Pawb ar y ‘land registry’. Danfon copi o’r gweithredoedd i Huw Meredydd Owen y pensaer. Pwyllgor Eiddo i drafod datblygu Cae Bodawen a galw cyfarfod brys os oes angen.
87. Un Llais Cymru – Cae Chwarae Bodawen (ymateb i lythyr rhaglen mis Mai).
Penderfynwyd :  derbyn y wybodaeth.
88. Alys Lloyd Jones, Swyddog Adfywio Bro - Capel Salem (ymateb i lythyr rhaglen Mehefin, cofnod 49). Penderfynwyd :  derbyn y wybodaeth.
89. Rhian Kilminster, Llywodraeth Cymru – Gorchymyn Cefnffordd yr A487 (ffordd osgoi Porthmadog, Minffordd a Thremadog, Gwynedd)(Terfynau cyflymder 30m.y.a. a 40 m.y.a.)2017.
Penderfynwyd :  derbyn y wybodaeth.
90.Trenau Arriva Cymru – ymateb i lythyr rhaglen mis Mai, cofnod 14. 


Roedd y Cyng. Carol Hayes yn teimlo ei fod yn warth o beth fod cyhoeddiadau a hysbysebion ar y trenau o Borthmadog i Loegr yn Saesneg. Dylai’r Gymraeg fod yn gyntaf ac mae hyn yn ddiffyg mawr ar Arfordir y Cambrian.
Cynigiodd y Cyng. Nia Jeffreys y dylai pawn yrru enghreifftiau i’r Clerc cyd lunio ymateb. Eiliwyd y cynnig gan y Cyng. Carol Hayes.
Nododd y Cyng. Selwyn Griffiths  fod mater y trên cyflym wedi ei godi a bod y llythyr yn anghywir yn nodi yn wahanol. Byddai ef yn mynd a’r mater yma ymlaen.
Teimlai’r Cyng. Gary Williams fod cryfder mewn niferoedd a chynigiodd  welliant sef y dylid ysgrifennu at gynghorau Pwllheli, Criccieth a Phenrhyn. Ychwanegodd y Cyng. Angharad ab Iorwerth y dylid cynnwys  bob Cyngor Tref / Cymuned ar y lein o Bwllheli i Fachynlleth. Eiliwyd y cynnig gan y Cyng. Alwyn Gruffydd. Penderfynwyd :  trwy bleidlais pasiwyd y gwelliant - ysgrifennu yn ôl cynnig at bob Cyngor Cymuned/ Tref ar y lein trên rhwng Pwllheli a Machynlleth i ofyn am gefnogaeth / ymateb.
91. Un Llais Cymru - Adran Cyfoeth Naturiol, Llywodraeth Cymru - Cynllun Rheoli Cynaliadwy. Penderfynwyd :  derbyn y wybodaeth.
92. Un Llais Cymru - Dyddiad Cynhadledd a Chyfarfod Cyffredinol Blynyddol - 30.9.17.
Er gwybodaeth adroddodd y Cyng. Carol Hayes ei fod yn cynrychioli Pwyllgor Ardal Leol Un Llais Cymru yn y gynhadledd yma.
Penderfynwyd :  derbyn y wybodaeth a rhoi Diwygio Llywodraeth Leol ar y rhaglen mis Medi.
93. Cyngor Iechyd Cymuned – Datganid i’r Wasg.
Penderfynwyd :  derbyn y wybodaeth.
94. Tîm Teithio Llesol, CG – Ymgynghoriad cyhoeddus.
Penderfynwyd :  derbyn y wybodaeth.
95. Manon Williams, CG - nodiadau o’r cyfarfod ar safle farchnad Porthmadog 28.6.17.
Penderfynwyd :  derbyn y wybodaeth gan atgoffa Manon i gynnwys Llyn Bach yn y rhestr o leoliadau posib ar gyfer ail leoli’r farchnad.
96. Arthur Thomas – Hysbyseb uniaith Saesneg ‘Antiques Fair’ yn y Ganolfan.
Penderfynwyd :  y bydd y Cadeirydd yn egluro’r sefyllfa i Mr Thomas ac na ellir ei drafod tan fis Medi oherwydd nad oes cworwm.
97. Ifan Llewelyn Jones, CG – prosiect hunaniaith.
Penderfynwyd :  Derbyn y cynnig i gyfarfod a’i wahodd i’r Cyngor Tref Nos Fawrth y 12fed o Fedi 2017 am 6:30yh am hanner awr cyn y cyfarfod llawn.
98. Helen Pugh – Problemau parcio Heol Newydd.

Adroddodd y Cyng. Nia Jeffreys fod mater y bae parcio anabl tu allan i’w thŷ mewn llaw a’i bod wedi cyfarfod efo Mrs Pugh a Dylan Wyn Jones o Gyngor Gwynedd. Nododd y Cyng. Jason Humphreys fod hyn wedi bod yn mynd ymlaen ers blynyddoedd a’r broblem yw nad oes gan Mrs Pugh gar. Cyfeiriodd at system parcio preswylwyr ond na fyddai cefnogaeth gan breswylwyr i dalu amdano.
Trafodwyd y maes parcio sydd ynghlwm a’r adeilad Thedford House. Nodwyd nad yw’r staff yn parcio yna a’i fod yn flêr ac yn llawn o chwyn. Nid oedd y Cyng. Alwyn Gruffydd yn meddwl fod agor y maes barcio hwn yn ateb problem Mrs Pugh.
Cynigiodd y Cyng. Richard Williams y dylid ymateb i lythyr Mrs Pugh ac ysgrifennu at Reolwr Theford House gan ofyn iddynt wneud defnydd llawn o’r maes parcio. Eiliwyd y cynnig gan y Cyng. Keith Roberts.
Penderfynwyd :  ysgrifennu at Reolwr Thedford  House gan apelio at eu hewyllys da ac annog staff i ddefnyddio'r maes parcio ar waelod y stryd. Bydd y Cadeirydd yn arwyddo'r llythyr gan fod y Clerc yn gweithio yna.
99. Bwrdd Gwasanaethau Cyhoeddus Gwynedd ac Ynys Môn – Asesiad Llesiant.
Penderfynwyd : derbyn y wybodaeth.

100. Gohebiaeth Hwyr

Partneriaeth Ganol Tref - cais i dderbyn cyfrifoldeb am fapiau mawr i’w gosod yn dref - ger y parc a’r orsaf drenau. Datganwyd diddordeb gan y Cynghorwyr Nia Jeffreys, Angharad ab Iorwerth, Selwyn Griffiths a Jason Humphreys a gadawsant yr ystafell yn ystod y drafodaeth. Adroddodd y Clerc fod hwn yn gais cyffelyb i’r ffrâm hunlun a’r potiau blodau, sef i’w cynnwys ar yswiriant y Cyngor Tref a’u derbyn fel ased.
Penderfynwyd :  cytuno i’r cais a chael cadarnhad fod yr asedau yn cael eu trosglwyddo i’r Cyngor Tref.
101. Materion Ariannol.

Biliau i’w talu :

Ian Lester - gosod  rheiliau dal plethdorchau ym Mryn Coffa

=
£313.00

Xerox - costau llogi llungopïwr 1.8.17 - 31.10.17



=
£126.00

Glenda Burke – cyflog mis Mehefin 2017




=
£522.73

Cyllid a Thollau EM – treth incwm cyflog clerc mis Mehefin 2017

=
£130.60


Glenda Burke – costau deunydd llnau sleids Bodawen, inc 
i’r printer
=
£26.39


Glenda Burke - ½ rhent llinell ffôn/we a chostau ffonio 26.5.17-25.8.17
=
£77.99

Scottish Power – costau trydan Nadolig 30.3.17 – 28.6.17


=
£24.93


Biliau i’w talu mis Awst

Glenda Burke – cyflog mis Gorffennaf 2017 (i’w dalu mis Awst)

=
£522.73


Cyllid a Thollau EM – treth incwm cyflog clerc mis Gorffennaf 2017
=
£130.60


Derbyniadau:
    
Llog Banc – Mehefin 2017






=
£1.49

Penderfynwyd :  talu’r biliau a nodi’r derbyniadau.
102.Ceisiadau Cynllunio 
i)  C17/0528/44/LL – Cais i godi estyniad cefn.

    Glan y Don, 7 Sea View terrce, Borth y Gest, Porthmadog, Gwynedd, LL49 9TR

    

        Penderfynwyd :  Gwrthwynebu ar y sail ei fod yn or ddatblygiad. Mae hwn yn dŷ



        gwyliau sydd yn cael ei osod i nifer cynyddol o bobl. Mae ceir yn barod yn parcio



        mewn lleoliad peryglus tu ôl y tŷ a byddai estyniad yn golygu y gallai mwy o bobl aros



        yna. Mae pryderon lleol yn barod am y lefel sbwriel sydd yn cael ei adael yna a byddai



       hyn yn gwaethygu efo mwy o bobl yn aros yna.
ii) C17/0568/44/LL - Cais ar gyfer codi adeilad allgyrchu.

    Wastewater Treatment Works, Off Snowdon Street, Porthmadog, Gwynedd LL49 9PP.

              Penderfynwyd :  cefnogi’r cais cyn belled nac oes dim sŵn na drewdod ychwanegol.
PAGE  
10

